
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱԿԱԿՈՌՈՒՊՑԻՈՆ ՌԱԶՄԱՎԱՐՈՒԹՅՈՒՆԸ ԵՎ ԴՐԱՆԻՑ ԲԽՈՂ 2023-2026 ԹՎԱԿԱՆՆԵՐԻ ԳՈՐԾՈՂՈՒԹՅՈՒՆՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտերի ընդունման անհրաժեշտությունը.
«Հայաստանի Հանրապետության 2023-2026 թվականների հակակոռուպցիոն ռազմավարությունը և դրանից բխող գործողությունների ծրագիրը հաստատելու մասին» Կառավարության որոշման նախագծի (այսուհետ նաև՝ Նախագիծ) ընդունումը բխում է Կառավարության 2021 թվականի նոյեմբերի 18-ի N 1902-Լ որոշմամբ հաստատված Հավելված N 1-ի «Կառավարության 2022-2026 թվականների գործունեության ծրագրի կատարումն ապահովող գործողությունների ծրագրով» Արդարադատության նախարարությանը վերապահված 16-րդ միջոցառման պահանջից:
Կոռուպցիայի դեմ պայքարը հանդիսանում է Հայաստանի Հանրապետության կառավարության գործունեության առաջնային և կարևորագույն ուղղություններից: Սրա մասին է վկայում նաև Հայաստանի Հանրապետության կառավարության 2019 թվականի հոկտեմբերի 3-ի «Հայաստանի Հանրապետության հակակոռուպցիոն ռազմավարությունը և դրա իրականացման 2019-2022 թվականների գործողությունների ծրագիրը հաստատելու մասին» N 1332-Ն որոշումը (այսուհետ նաև՝ Հակակոռուպցիոն ռազմավարություն):
Գործադրված ջանքերի շնորհիվ Կառավարությունը 2019-ից 2021 թվականներին Հակակոռուպցիոն ռազմավարության շրջանակներում գրանցել է էական հաջողություններ, մասնավորապես դրվել է հակակոռուպցիոն պայքարի ինստիտուցիոնալ համակարգի հիմքը, ներդրվել են ապօրինի ծագում ունեցող գույքի բռնագանձմանն ուղղված կառուցակարգեր և իրականացվել են ոլորտային այլ բարեփոխումներ: 
Սույն նախագծի իրականացումը բխում է նաև Հայաստանի Հանրապետության կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշման 5.5-րդ կետի իրականացումն ապահովելու, ինչպես նաև Հայաստանի Հանրապետությունում կոռուպցիայի դեմ համակարգված և միասնական պայքարի քաղաքականություն սահմանելու անհրաժեշտությունից: Այս առումով անհրաժեշտ է ընդգծել, որ հակակոռուպցիոն ոլորտում առկա ձեռքբերումները էականորեն պայմանավորված են նաև այն հանգամանքով, որ բարեփոխումները իրականացվել են մեթոդական և համակարգային եղանակով: Այլ կերպ ասած, միայն ռազմավարական մոտեցման արդյունքում է հնարավոր եղել ապահովել համակարգային բարեփոխումները: 
Հաշվի առնելով այն հանգամանքը, որ անհրաժեշտ է ապահովել հակակոռուպցիոն ոլորտում իրականացվող բարեփոխումների շարունակականությունը, այդ թվում Հակակոռուպցիոն գործող ռազմավարության շրջանակներում սահմանված ուղղություններով՝ հանրային լայն շրջանակների և շահագրգիռ մարմինների մասնակցությամբ մշակվել է հակակոռուպցիոն ռազմավարությունը և դրա իրականացման 2023-2026 թվականների գործողությունների ծրագիրը (այսուհետ՝ Ռազմավարություն):

2. Առաջարկվող կարգավորման բնույթը
Նշվածի համատեքստում իրականացվել է 2019-2022 թվականների հակակոռուպցիոն ռազմավարության իրականացման եզրափակիչ մոնիթորինգ և գնահատում, ուսումնասիրվել են ոլորտային միջազգային պարտավորությունները և վեր են հանվել մի շարք խնդիրներ և բացեր, որոնց մանրամասն նկարագրությունը ներկայացված է է նաև Ռազմավարության տեքստում։ 
Հակակոռուպցիոն ռազմավարությունը մշակելիս հաշվի են առնվել ինչպես 2019-2022թթ. Հակակոռուպցիոն ռազմավարությամբ նախատեսված և չկատարված կամ թերի կատարված գործողությունների կատարման անհրաժեշտությունը, ոլորտային միջազգային գնահատումների արդյունքում արձանագրված խնդիրները կամ տրված հանձնարարարականները, այլև առկա խնդիրների վերաբերյալ այն նկատառումները և առաջարկությունները, որոնք ներկայացվել են տարբեր շահագրգիռ մարմինների, անձանց և ոլորտային ՔՀԿ-ների կողմից: Միևնույն ժամանակ, հիմք է ընդունվել կոռուպցիայի դեմ պայքարի միջազգային առաջադեմ փորձը, որի հիման վրա սահմանվել են ռազմավարության ընդհանուր նպատակը, դրանից բխող առանձին ռազմավարական նպատակները և դրանց համապատասխան ռազմավարական ուղղությունները:
Փոփոխությունները ընդգրկում են հետևյալ նպատակները.
·  կոռուպցիայի կանխարգելման եվ բարեվարքության համակարագերի ամրապնդումը,
·  կոռուպցիայի հակազդման իրավական և ինստիտուցիոնալ համակարագերի կատարելագործում,
·  հակակոռուպցիոն կրթությանն և  հանրային իրազեկման կառուցակարգերի կատարելագործում,
·  բարեվարքության ամրապնդումը գործարար ոլորտում եվ պետություն-գործարար ոլորտ հարաբերություններում,
·  հակակոռուպցիոն մոնիթորինգի և գնահատման համակարգի կատարելագործում:

3.Նախագծի մշակման գործընթացում ներգրավված ինստիտուտները և անձինք
ՀՀ արդարադատության նախարարության նախաձեռնությամբ դեռևս 2022 թվականին հունիսից մեկնարկել է ՀՀ հակակոռուպցիոն ռազմավարության և դրա իրականացման 2023-2026 թթ. գործողությունների ծրագրի մշակման գործընթացը, որն իրականացվել է շահագրգիռ լայն շրջանակների մասնակցությամբ։ Ռազմավարությունը և դրա իրականացման 2023-2026 թթ. գործողությունների ծրագիրը մշակվել է ՀՀ արդարադատության նախարարի որոշմամբ ձևավորված աշխատանքային խմբի կողմից, որի անդամ են հանդիսացել 6 ոլորտային հասարակական կազմակերպություններ և հինգ  հասարակական կազմակերպություն լրացուցիչ հրավիրվել է տեխնիկական/մասնագիտական ներդրման համար:
Արժանիքահեն և կարիքահեն Ռազմավարություն ստեղծելու նպատակով Արդարադատության նախարարության նախաձեռնությամբ 2022 թվականի ընթացքում շահագրգիռ մարմինների և լայն շրջանակների հետ կազմակերպվել են մի շարք թեմատիկ հանդիպումներ: 
Մասնավորապես, 2022 թվականի հուլիսի 11-ին, 2022 թ. հուլիսի 21-ին, 2022 թ. հուլիսի 26-ին, 2022 թ. հուլիսի 27-ին, 2022 թվականի օգոստոսի 15-ին տեղի են ունեցել մի շարք հանդիպումներ, որոնց ներկա էին ներկայացուցիչներ թե՛ պետական մարմիններից, թե՛ հասարակական կազմակերպություններից, թե՛ կրթական հաստատություններից, թե՛ միջազգային և թե՛ անհատ փորձագետներից, այդ թվում` դոնոր կազմակերպություններից և ԶԼՄ ներկայացուցիչներից։ Կազմակերպված հանդիպումների ընթացքում քննարկվել և վեր են հանվել ռազմավարական ուղղություններին առնչվող մի շարք խնդիրներ՝ կոռուպցիայի կանխարգելմանը, կոռուպցիայի բացահայտման և դատապարտմանը, հակակոռուպցիոն կրթության և հանրային իրազեկմանը/ներգրավմանն առնչվող խնդիրները, հնարավոր լուծումները, կարողությունները/կարիքները և առաջնահերթությունները, մասնավոր ոլորտին առնչվող հիմնախնդիրները, բիզնեսբարեվարքության հարցերը, հնարավոր լուծումները, կուսակցությունների գործունեությանն առնչվող խնդիրները, այդ թվում՝ ֆինանսավորմանը, աուդիտորական վերահսկողությանը, գույքի և եկամուտների հայտարարագրմանը, նախընտրական հիմնադրամների կազմավորմանը վերաբերվող հարցերը, հակակոռուպցիոն կրթությանն ու հանրային աջակցությանն առնչվող մարտահրավերները, դրանց լուծման համար անհրաժեշտ գործողությունները։ 
2023 թվականի փետրվարի 11-ին Հայաստանի Հանրապետության վարչապետի գլխավորությամբ տեղի ունեցավ Հակակոռուպցիոն քաղաքականության խորհրդի նիստը, որի ընթացքում, անդրադառնալով հակակոռուպցիոն նոր ռազմավարության մշակման ժամանակացույցին՝ առաջարկվեց ձևավորել բազմաշահառու աշխատանքային խումբ Ռազմավարության նախագծի մշակման նպատակով:
Հաշվի առնելով նշյալը և ռազմավարության մշակման շրջանակում բազմակողմանի ներառականություն ապահովելու նպատակով՝ 2023 թվականի փետրվարի 14-ին Արդարադատության նախարարի 75-Ա հրամանով ստեղծվեց աշխատանքային խումբ, որի կազմում ներառվեցին ինչպես ոլորտային պետական համակարգի մարմինների ներկայացուցիչները, այնպես էլ քաղաքացիական հասարակության ներկայացուցիչները: 
Մասնավորապես, Նշված աշխատանքային խմբի կազմը հետևյալն է՝ Արդարադատության նախարարություն, Բարձրագույն դատական խորհուրդ, Կենտրոնական ընտրական հանձնաժողով, «Օրենսդրության զարգացման կենտրոն» հիմնադրամ, Կոռուպցիայի կանխարգելման հանձնաժողով, Մարդու իրավունքների պաշտպան, Ազգային ժողով/պատգամավոր, Քննչական կոմիտե, Վարչապետի աշխատակազմ, Հակակոռուպցիոն կոմիտե, Ֆինանսների նախարարություն, Կրթության, գիտության, մշակույթի և սպորտի նախարարություն, Կենտրոնական բանկ, Գլխավոր դատախազություն, Էկոնոմիկայի նախարարություն, Մրցակցության պաշտպանության հաձնաժողով, Հայաստանի Ֆոնդային բորսա, «Թրանսփարենսի ինթերնեշնլ հակակոռուպցիոն կենտրոն» հասարակական կազմակերպություն, «Իրավաբանների հայկական ասոցիացիա» հասարակական կազմակերպություն, «Իրազեկ քաղաքացիների միավորում» հասարակական կազմակերպություն, «Հելսինկյան քաղաքացիական ասամբլեայի Վանաձորի գրասենյակ» հասարակական կազմակերպություն, «Հայաստանի արդյունաբերողների և գործարարների միություն» հասարակական կազմակերպություն, Փաստաբան։ Կազմին անդամակցության դիմում է ներկայացրել և Ռազմավարության մշակման աշխատանքներին մասնակցել նաև «Կորպորատիվ կառավարման կենտրոն» հիմնադրամը։
Սույն թվականի մարտի 3-ից մինչև ապրիլի վերջն ընկած ժամանակահատվածում կազմակերպվել են աշխատանքային խմբի և դրա թեմատիկ ենթախմբերի շուրջ 10 (տասը) հանդիպումներ[footnoteRef:1] ինչպես ամբողջական կազմով, այնպես էլ մասնագիտական առանձին թեմատիկ խմբերի շրջանակներում: Հանդիպումների ընթացքում քննարկվել են ինչպես միջազգային պարտավորություններից բխող խնդիրներն ու առաջնահերթությունները (ՏՀԶԿ, ԳՐԵԿՈ կողմից տրված հանձնարարականները), այնպես էլ պետական մամինների հետ քննարկումների արդյունքում վերհանված խնդիրները: Աշխատանքային խմբի շրջանակներում քննարկվել են Ռազմավարության նախագծի կառուցվածքի և դրա բաղադրիչների, (ռազմավարական նպատակների, ուղղությունների և/կամ ենթաուղղությունների) Ռազմավարության գործողությունների ծրագրի վերաբերյալ առկա մոտեցումները և իրականացված աշխատանքները, ինչպես նաև ռազմավարության նախնական նախագիծը: Աշխատանքային խմբի աշխատանքներին ներգրավված ՔՀԿ-ները ակտիվ մասնակցություն են ունեցել ամբողջ գործընթացի ընթացքում, ներկայացրել առաջարկություններ գրեթե բոլոր ռազմավարական ուղղություններով։ [1:  https://www.moj.am/article/3613 
https://www.moj.am/article/3608 
https://www.moj.am/article/3589 
https://www.moj.am/article/3587 
https://www.moj.am/article/3525 ] 


4.Ակնկալվող արդյունքը.
Նախագծի ընդունմամբ կնախանշվեն և կհաստատվեն 2023-2026 թվականների հակակոռուպցիոն քաղաքականության հիմնական ուղղությունները՝ համապատասխան հստակ գործողությունների ծրագրով և դրանց իրականացման հստակ արդյունքային կատարողական ցուցանիշներով։  Այն կներառի ոլորտային խնդիրների վերհանումը և լուծումների առաջարկումը, միջազգային պարտավորությունների շրջանակներում ստանձնած հանձնառությունների իրականացմանն ուղղված քայլերը, ինչպես նաև Կառավարության ծրագրում ընդգրկված կոռուպցիայի դեմ պայքարի հիմնական ուղղությունները։

5. Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
[bookmark: _heading=h.30j0zll]Նախագծի ընդունմամբ պետական բյուջեի եկամուտներում և ծախսերում ավելացումներ և նվազեցումներ չեն ակնկալվում։

6.Կապը ռազմավարական փաստաթղթերի հետ.
Նախագծի ընդունումը պայմանավորված է Կառավարության 2021 թվականի նոյեմբերի 18-ի N 1902-Լ որոշմամբ հաստատված Հավելված N 1-ի «Կառավարության 2022-2026 թվականների գործունեության ծրագրի կատարումն ապահովող միջոցառումների» ծրագրով Արդարադատության նախարարությանը վերապահված 16-րդ միջոցառման իրականացման պահանջից:
Նախագծի հիմքում ընկած է նաև «Հայաստանի վերափոխման ռազմավարություն 2050» փաստաթղթում ամրագրված մեգանպտակները՝ 
-պետական մարﬕնների գործունեությունը դարձնել թափանցիկ, հանրամատչելի, արդյունավետ, վերահսկելի և մասնակցային, ինչպես նաև կերտել նոր ժամանակների՝ նախաձեռնող, արդյունքին ﬕտված, բարեվարքության բարձրագույն նորﬔրին համապատասխանող, պատասխանատու և արհեստավարժ հանրային ծառայողներ;
-ապահովել սահմանադրական ինստիտուտների հավասարակշռված գործունեությունը և համընդհանուր վստահելիությունը, ժողովրդավարությունը, իրավունքի գերակայությունը և օրենքի առաջ բոլորի հավասարությունը՝ հիմնված իրավունքների պաշտպանության և պարտականությունների կատարման համընդհանուր ընկալման և գործածման վրա;
-Հայաստանը դարձնել տեղական և օտարերկրյա ներդրողների համար գրավիչ և հուսալի, տնտեսական կյանքի մասնակիցների համար կանխատեսելի, խաղի հավասար պայմաններ երաշխավորող, տնտեսության կայուն զարգացման համար արդյունավետ կարգավորուﬓեր և հասանելի որակյալ ծառայություններ (այդ թվում՝ ֆինանսական) առաջարկող երկիր։

[bookmark: _heading=h.1fob9te]7․Ֆինանսական ամփոփ գնահատական


· ԹՎԱԿԱՆՆԵՐԻ ՀԱԿԱԿՈՌՈՒՊՑԻՈՆ ՌԱԶՄԱՎԱՐՈՒԹՅԱՆ գործողությունների ծրագրի ֆինանսավորման կարիքը 2023-2026 թվականներին կկազմի մոտ  3,714.6 մլն դրամ: Գործողությունների ֆինանսավորման կարիքի գնահատականը ինդիկատիվ է։ Այն կարող է ենթարկվել 10 տոկոս շեղման:
· Գործողությունների ծրագրով նախատեսված է իրականացնել թվով 83  գործողություններ, որոնցից 44-ը լրացուցիչ ֆինանսավորման կարիք չունեն. դրանք կիրականացվեն գործող բյուջետային ծրագրերի շրջանակներում։
· Մնացած 39 գործողությունները կարող են ֆինանսավորվել օրենքով չարգելված այլ աղբյուրների հաշվին, մասնավորապես այդպիսի աղբյուրներ են դիտարկվում դոնոր հանրույթի, ինչպես նաև վարկային ռեսուրսները: Վերջիններիս նկատմամբ կարիքը գնահատվում է 3,714․6 մլն դրամ կամ ընդամենը ֆինանսավորման կարիքի 100․0 տոկոսը:
· Համաձայն  նախնական գնահատականների, պետական բյուջեից ֆինանսական ռեսուրսներ չեն ակնկալվում։ 
Աղյուսակ 1. 2023-2026թթ․ Հակակոռուպցիոն ռազմավարության գործողությունների ծրագրի բաշխումն ըստ ֆինանսավորման աղբյուրների
	
	Գործողությունների
 քանակ
	Գործողությունների ֆինանսավորման կարիք, 
հազ․ ՀՀ դրամ
	Գործողությունների ֆինանսավորման կշիռը  ընդամենը բյուջեում, տոկոս

	Ընդամենը գործողություններ 
	83
	3,714,557.9
	100.0

	Լրացուցիչ ֆինանսավորում չի պահանջվում
	44
	0․0
	0.0

	Պետական բյուջե
	0
	0․0
	0․0

	Oրենքով չարգելված այլ աղբյուրներ  
	39
	3,714,557.9
	100․0


· Ռազմավարությամբ սահմանված նպատակների իրականացման տեսանկյունից ֆինանսական ռեսուրսների գերակշիռ մասը նախատեսված է Նպատակ 1-ի ձեռքբերմանն ուղղված միջոցառումների իրականացմանը՝ ֆինանսական գնահատականի 86.5 տոկոսը:  
Աղյուսակ 2. 2023-2026թթ․ Հակակոռուպցիոն ռազմավարության գործողությունների ծրագրի ծախսերի բաշխումն ըստ նպատակների, հազար դրամ
	Ռազմավարական
նպատակնր
	Գործողությունների  ֆինանսավորման կարիք,                հազ.դրամ
	Գործողությունների ֆինանսավորման կշիռը  ընդամենը ծրագրի բյուջեում, տոկոս

	Նպատակ 1
	3,212,500.0
	86.5

	Նպատակ 2
	176,833.0
	4.8

	Նպատակ 3
	155,900.0
	4.2

	Նպատակ 4
	125,194.9
	3.4

	Նպատակ 5
	44,130.0
	1.2

	Ընդամենը
	3,714,557.9
	100.0


· Ստորև աղյուսակը ներկայացնում է գործողությունների ծրագրի իրականացման համար անհրաժեշտ ֆինանսական ռեսուրսների բաշխումն ըստ գործողություններն իրականացող հիմնական պատասխանատու պետական մարմինների: Անհրաժեշտ ֆինանսական ռեսուրսների գերակշիռ մասը՝ 3,221,8 մլն դրամ, կամ ընդամենը ֆինանսական ծախսերի մոտ 86.7 տոկոսը կուղղվի ԿԿՀ կողմից իրականացվող միջոցառումների ֆինանսավորմանը: Արդարադատության նախարարությունը կհամակարգի ֆինանսավորման ծախսերի 5.3 տոկոսը կամ 195.5 մլն դրամ:
Աղյուսակ 3. 2023-2026թթ․ Հակակոռուպցիոն ռազմավարության գործողությունների ծրագրի ծախսերի բաշխումն ըստ իրականացնող պետական մարմինների և ֆինանսավորման աղբյուրների, հազար դրամ
	
	Օրենքով չարգելված այլ աղբյուրներ
	Կշիռը
տոկոս

	ԱՆ
	 195,488.0 
	5.3

	ԲԴԽ
	 14,375.0 
	0.4

	ԳԴ
	 26,065.0 
	0.7

	ԷՆ
	 8,385.0 
	0.2

	ԿԳՄՍՆ
	 148,400.0 
	4.0

	ԿԿՀ
	 3,221,760.0 
	86.7

	ՄԻՊ
	 45,389.9 
	1.2

	ՏՄՊՊՀ
	 26,945.0 
	0.7

	ՖՆ
	 27,750.0 
	0.7

	Ընդամենը
	3,714,557.9
	100


· Հակակոռուպցիոն բնույթի լայնամասշտապ բարեփոխումներն, անշուշտ, պահանջում են պետության և դոնոր հանրության կողմից մեծածավալ ֆինանսական աջակցություն։ Համաձայն ֆինանսական գնահատականի, գործողությունների ծրագրի ֆինանսավորման համար անհրաժեշտ ողջ ռեսուրսները նախատեսվում է հայթայթել բյուջեից տարբեր այլ չարգելված աղբյուրներից։ Նկատենք սակայն, որ դրանց կառուցվածքում չեն բացառվում նաև վարկային միջոցները։ Մյուս կողմից, ռազմավարության իրականացումը կարող է ենթադրել հանրային կառավարման տարբեր մարմիններում կառուցվածքային բարեփոխումներ և նոր կարողությունների ձևավորում, որոնք կգնահատվեն հետագայում հանրային կառավարման բարեփոխումների շրջանակում։  
· Գործողությունների ծրագրի իրականացման նկատմամբ ռազմավարական գործընկերների և քաղաքացիական հասարակության կողմից առկա է մեծ հետաքրքրություն և, հետևաբար, այլ աղբյուրներից ռազմավարության իրականացման համար գնահատված ֆինանսական ռեսուրսների հասանելիության ռիսկերը գնահատվում են ցածր։ Այնուամենայնիվ այլ աղբյուրներից ֆինանսավորման չապահովման ռիսկերը կարող են մեղմվվել յուրաքանչյուր կատարող/համակատարող պետական մարմնի ՄԺԾԾ չափաքանակների շրջանակներում վերաբաշխումների միջոցով:
· Գործողություններին ուղղված ռեսուրսների ծախսերում բավականաչափ մեծ կշիռ են   կազմում կապիտալ բնույթի ծախսերը՝ ուղղված ոլորտում հակակոռուպցիոն ռիսկերի կառավարման և գնահատմանն աջակցող էլեկտրոնային համակարգերի և գործիքների ներդրմանը։  Վերջիններս կազմում են ընդամենը ֆինանսավորման կարիքի 88.0 տոկոսը: Ընթացիկ ծախսերը գերազանցապես ուղղված են հետազոտությունների իրականացման, հակակոռուպցիոն տարաբնույթ կառուցակարգերի կատարելագործման, ոլորտային մարմիններում կարողությունների բարելավման, հակակոռուպցիոն կրթության և հանրության  իրազեկման  միջոցատումների իրականացմանը: 
Աղյուսակ 4. 2023-2026թթ․ Հակակոռուպցիոն ռազմավարության գործողությունների ծրագրի ծախսերի բնույթը
	
	Գործողությունների
 ֆինանսավորման կարիք
հազ.դրամ
	Գործողությունների ֆինանսավորման կշիռը  ընդամենը ծրագրի բյուջեում, տոկոս 

	Ընդամենը  
	3,714,557.9
	100.0

	Ընթացիկ ծախսեր
	444,557․9 
	12․0

	Կապիտալ ծախսեր
	3,270,000․0
	88․0


Գործողությունների ծրագրի իրականացման համար ֆինանսավորման ծավալի գերակշռող մասը՝ այն է 3,390.2 մլն դրամը կամ 91․3 տոկոսը կպահանջվի 2024 թվականին։ Վերջինիս պայմանավորված է 2024-ին  հայտարարագրման էլեկտրոնային համակարգի զարգացման ծախսերով։ Հաջորդող տարիներին՝ 2025-ին և 2026-ին ֆինանսական ռեսուրսների նկատմամբ պահանջը  համապատասխանաբար կկազմի 173․5 և 135․5 մլն դրամ։
Աղյուսակ 5. 2023-2026թթ․ Հակակոռուպցիոն ռազմավարության գործողությունների ծրագրի  ֆինանսական գնահատականի բաշխումն ըստ իրականացման տարիների 
	
	Գործողությունների
 ֆինանսավորման կարիք
հազ.դրամ
	Գործողությունների ֆինանսավորման կշիռը  ընդամենը ծրագրի բյուջեում, տոկոս 

	Ընդամենը  
	3,714,557.9
	100.0

	2023 թվական
	 15,312.5 
	0.4

	2024 թվական  
	 3,390,194.8 
	91.3

	2025 թվական  
	 173,501.7 
	4.7

	2026 թվական  
	 135,548.9 
	3.6



· Հաշվարկների հիմքում ընկած են որոշ ենթադրություններ և սահմանափակումներ. 
· Գնահատված են ռազմավարության իրականացման միայն լրացուցիչ ծախսերը, այսինքն՝ այն ծախսերը, որոնք, ի լրումն պետական մարմինների բյուջետային ծրագրերի շրջանակներում ֆինանսավորման, լրացուցիչ անհրաժեշտ են սահմանված ծրագրային գործողությունների  իրականացման համար (լրացուցիչ աշխատակազմ, վերապատրատումներ, փորձագիտական աջակցություն,  իրազեկման միջոցառումներ, ծրագրային ապահովման ծախսեր և այլն): Այն գործողությունները, որոնց իրականացումը լրացուցիչ ծախսեր չի պահանջում, և իրականացվում է կամ կարող է իրականացվե բյուջետային առկա ռեսուրսներով, գնահատման ենթակա չեն:
· Փորձագիտական աշխատանքերի կամ փորձագետների դասակարգում չի իրականացվել: Փորձագիտական ռեսուրսների ներգրավվածության հիմքում անալոգային հետազոտությունների միջին բեռնվածություններն[footnoteRef:2] են: Ծախսային հաշվարկները ներկայացվել են միջին օրական դրույքաչափերի հիման վրա, որոնք գնահատվել են գործող մի շարք խորհրդատվական ծրագրերի փորձագետների վարձատրության նվազագույն և առավելագույն դրույքաչափերը հաշվի առնելով: [2:  Փորձագիտական գնահատականներ] 

· Ուղեցույցների մշակման, հետազոտությունների իրականացման, վերապատրաստման նյութերի և օրենսդրական փաստթղթերի, հայեցակարգերի և այլնի մշակման ծախսերը ներառված են փորձագիտական ծախսերում:
· [bookmark: _GoBack]Իրազեկման նյութերի մշակման, վիճակագրական և այլ հետազոտությունների իրականացման և այլ ուղղակի ծախսերը գնահատվել են հիմք ընդունելով նույնատիպ ծառայությունների՝ շուկայում գործող գների վերաբերյալ հարցումների արդյունքները:   
· Վերապատրաստումների ծախսերի հիմքում Արդարադատության ակադեմիայում իրականացվող վերապատրաստումների մեկ մասնակցի հաշվով միջին օրական ծախսերն են, որոնք ներառում են նաև վերապատրաստող մասնագետի ծախսերը։ Խմբային գնահատականի դեպքոմ հաշվի են առնվել մեկ օրվա համար անհրաժեշտ վերապատրաստողի, տարածքի վարձակալության, սուրճի ընդմիջման և անհրաժեշտ նյութերի վրա կատարվող ծախսերը՝ 15-20 մասնակցի հաշվով։  
· [bookmark: _heading=h.2et92p0]Նոր ներգրավվող աշխատանքային ռեսուրսների մասով ծախսային գնահատականներն ընդգրկում են աշխատանքի ընդունումից հետո վարձատրության մասով առաջացող գումարային ծախսերը ռազմավարության իրականացման հաջորդող բոլոր տարիներին։ Դրույքաչափերի հետագա հնարավոր փոփոխությունները, գնաճի կամ այլ գործոնների հնարավոր ազդեցությունները հաշվի չեն առնվել:
· Մի շարք գործողությունների մասով ծախսային գնահատումները կարող են պայմանական լինել, պայմանավորված իրականացման ընթացքում դրանց ծավալների և շահառուների շրջանակի հետագա հստակեցմամբ: Դա կարող է վերաբերվել օրինակ՝ վերապատրաստումների մասնակիցների քանակին, վերապատրաստումների տևողությանը և այլն:

